
DITAELO:

· Pampiri ena e na le dikarolo tse THARO e leng Karolo A, B le C

· Araba dipotso tse THARO, ke hore Potso e le NNGWE karolong ka nngwe.

· Karolong A kgetha buka e le NNGWE feela ho tswa ho dibuka tse pedi tse botsitsweng, mme o arabe potso ho yona.

· Dipotso di arajwe ka tsela ena, e le NNGWE ya dikarabo tse kgutshwane le tse PEDI tsa dikarabo tse telele, KAPA tse PEDI tsa dikarabo tse kgutshwane le e le NNGWE ya karabo e telele.

· Se arabe dipotso tse pedi bukeng e le nngwe. 


KAROLO YA  A

Araba potso e le NNGWE Karolong ya A

POTSO  1

PALE

MEHALADITWE HA E EKETHEHA -THABONYANA MAFATA

1.1
Bala qotso e be o araba dipotso tse e latelang.


“Monna wa heso, ke a utlwa na o reng.  Le ha ho le jwalo, o lokela ho utlwisisa mabaka a hanang ha ke tsitsisa maikutlo a ka hodima ntlha ena eo o buang ka yona.  Ha o ka tadima batho ba reng thuto e ba nehile menyetla mme e ba ruisitse maqheka a bohlalifi, o tla fumana hore ho na le moo e nyotobeditseng setho sa bona, e ba fetotse, mme e entse hore ba se boulele meetlo ya bona.  E ba entse setjhaba se sa itsebeng, se hlokang leredi leo e leng la sona la tlholohelo.”


“Empa le ha thuto e ka ya etsa bana ba rona jwalo, re tla be re ba phemisitse mathata a fetang ano.  Re tla be re ba qobisitse ditsietsi tseo nna le wena, esita le ba bang ba bangata, re fetileng hara tsona ka lebaka la ho se rutehe.  O a tseba le wena hore hoba re qete bophurakgwahla ba rona mme re tshelele mose merafong ho ile ha eba jwang.  Re ile ra koloba ra ba ra fopha!  Morethetho wa bophelo ba mona hae o ile wa re lahlehela hohang, ra iphumana re theolelwa mekoting e tebileng ho feta wa phoofolo efe kapa efe.  Ho le jwalo, meokgo ya rona e ne e phetswa ka tjhelete e fokolang haholo, eka ho ne ho sa bonwe le hore re phela ditleneng tsa lefu letsatsi le letsatsi.”


1.1.1 Ngangisano e tshwerweng ke Mafikeng le Mofifi, e mabapi le eng?

1.1.2 Menyetla eo Mofifi a buang ka yona ke efe?

1.1.3 Ditsietsi tseo Mofifi a reng ba fetile ho tsona ke dife?

1.1.4 Ngangisano e tshwerweng ke Mafikeng le Mofifi, e mabapi le eng?

1.1.5 Bolela mabitso a batho ba neng ba le ntsweleng le Mofifi tabeng ya thuto ya bana.

1.1.6 O ikamahantse le tsa buka, bontsha tsela eo thuto e fetolang baphetwa bana ka yona:

(a) Paolosi.

(b) Kgama.

(c) Mohlahlobi wa dikolo.

1.1.7 Batho ba Mohlakeng ene e le setjhaba se tshwereng moetlo mme se bile se boulella botjhaba ba sona. Tshehetsa sena ka ho qolla dintho tse THARO tsa setso tse neng di etswa moo.

1.1.8 Tumellano ya Mofifi le Mafikeng e bile efe mabapi le ho isa bana sekolong?

1.1.9 Hobaneng ha batho ba Mohlakeng ba ne ba re Mofifi o tla senyetsa Mafikeng ngwana ka sekolo?

1.1.10 Na ho ya ka tumellano ya boMafikeng, Dipuo o ne a tla kenyelletswa tabeng tsa sekolo?  Araba ka Ee kapa Tjhee the mme o hlalose.

1.1.11 Kgama o qadile neng ho bontsha hore ehlile o fetotswe ke sekolo?
(2)

(2)

(4)

(2)

(2)

(2)

(2)

(2)

3x2=(6)

(3)

(3)

(3)

(2)

1.2
Hlolosa semelo sa Kgama le sa Theko, o ntse o bontsha phetoho tse bileng teng ha ba ntse ba hola.
[35]

POTSO  2

MEQOQO

PELONG YA KA  - S.M. MOFOKENG

2.1
Bala diqotso ebe o araba dipotso tse di di latelang.


O dihetse tekete he, mohaeso.  O nkile tekete ya terene mme o se o tlamme thotwana ya hao.  Sefahleho sa hao se edile, o a tseba hore hosasa kapa ka moso o tla be o le hole, ha eno moo e sa leng o tloha neng?  Kgale.  Mohlomong o ne o qala ho tloha hae mme o qala ho kgutlela teng kajeno.  O ntse o bososela feela ha o hopola hore hosasa o tla be o bona phula tsa heno, o tla be o le motseng wa heno, o tla be o le hara batho bao o hotseng pela mahlo a bona, o tla be o le hara bahlankana le barwetsana bao o hotseng le bona.  Bosiu bohle ka tereneng o lala o nahana tsena, le boroko ha bo fihle hantle.


2.1.1 Qotso ena e tswa moqoqong ofe?

2.1.2 Ntho e hlorisang motho haholo ho ena le tse ding ke efe?

2.1.3 Lebaka le etsang hore batho ba rate tulo tseo ba tswaletsweng ho tsona

ke lefe?

2.1.4 Ba di hloileng bona mongodi o re ba etsa jwalo ka baka lefe?
(2)

(2)

(2)

(2)

2.1.5 Bolela mefuta e MMEDI ya ditekete eo mongodi a buang ka yona.

2.1.6 Sefahleho sa monna enwa se edisitswe ke eng?

2.1.7 Bolela dintho tse THARO tseo monna enwa a fumaneng di fetohile.

2.1.8 Moriri o mosweu ke sesupo sa eng?

2.1.9 Hobaneng Mmalehlwa a re ngwahola a ka be a itse ke phoso ya Phehello hore ba arohane?
 (2)

(4)

(6)

(2)

(4)

Nako e a tsamaya, ha e a ema.  Ha e ntse e tsamaya le dintho di ntse di fetoha jwalo feela, ha di a ema nqa e le nngwe.  Mehleng ya pele batho ba ne ba etsa mesebetsi ya bona ba sa tata, ba mpa ba habile ho e phetha.  Ha ba phakisa e ne e le ho etsetsa hore pula ha e ena ba be ba se ba qetile ho lema, hore poone kapa mabele a tle a mele ka pele mme a itlhahanele, a se ke a tshwarwa ke serame.  Ho feta mona ho ne ho se ho jaha ho hong.  Ha o sa tswella ho ya leetong la hao kajeno hobane pula e tsoha e ena, ho ne ho sa re letho hobane o ne o tla nne o ye hosasa kapa kamoso.


2.1.10 Ditaba tse di tswa moqoqong ofe?

2.1.11 Lenaka le lenyenyane la watjhe le bontshang?

2.1.12 Hobaneng ha mongodi a re polelo ena ha ke na nako, e sebediswa ho kwala mashano?

2.1.13
Mongodi o re nako ke ngaka ya sebele.  Hlalosa sena o ikamahantse le ditaba tsa moqoqo ka kakaretso
(1)

(2)

(2)

(4)

KAPA


2.2
Ngola moqoqo ka tlasa sehloho sena sepetlele, o itshetlehile hoima dintlha tse latelang.

2.2.1 Nako ya ho etela bakudi.

2.2.2 Bakudi

2.2.3 Baoki

2.2.4 Dingaka
(5)

(10)

(10)

(10)

[35]

KAROLO YA B

Araba potso e le NNGWE Karolong ya B

POTSO  3

TSHWANTSHISO
LERU LE LEFUBEDU – T.W.D. MOHAPI

3.1
Bala qotso ena ebe o araba dipotso tse e latelang


Moshweshwe:
Kgotso e fedile naheng ya ka. Dikgomo ha di hatjwa o tseba hore tlala e ikakgetse, empa ke bona ho tshosang le ka ho fetisa.  Kgotso e ke ke ya eba teng hobane setjhaba se boulella naha ya sona, se llela mabopo a Mohokare ka mahlakoreng a mabedi, leru le lefubedu le fihlile!


Makwanyane:
Ho utlwahala hore Moletsane yena o sasarile mabotho a Maburu, Makgerikwa le Makorana…

Moshweshwe:
Eitse Mmantsopa a bolela ha re a ka ra mo kgolwa.  O boletse kgale hore Moletsane o tla hlola dira tsa ka, mme a tswela pele hore ntwa e tla ba e kgutshwane empa e matla.

Makwanyane:
Ha eka morena ha a makala tjee?  Na kgotso e sa tla ba teng moo hape?

Moshweshwe:
Makwanyane, o tsebe mme o be o ithute hore ha kgotso e rena re itukisetsa ntwa, mme ha ho lwanwa re lwanela kgotso.  Re tla tlameha ho ikatela, ke tseba Wadene hantle.Ke monna ya leqophe, ya sa batleng ho hlolwa.  Makwanyane dulang le le malalalaotswe banna, nna ke tla e phaphatha ka ho e dulela majwana.


3.1.1 Morena Moshweshwe o bolelang ha a re kgotso e fedile naheng ya hae?

3.1.2 Dikgomo tsa Basotho di ne di hatjwa ke bomang?

3.1.3 Setjhaba sa Basotho se ne se boulella naha ka tsela efe?

3.1.4 Mmantsopa o ile a rarolla qaka ya Basotho jwang?

3.1.5 Bolela tsela eo Makwanyane a neng a batla hore taba ya Mohokare e rarollwe ka yona.

3.1.6 Maikutlo a bara ba Morena Moshweshwe e ne e le afe mabapi le taba eo?

3.1.7 Bontsha bohlokwa ba Mohokare mahlakoreng ana a lwantshanang, ke hore Maburu le Basotho.

3.1.8 Bolela merabe e MERARO e sasarilweng ke Moletsane.

3.1.9 Leru le lefubedu le fihlile, ke sekapuo sefe se sebedisitsweng?

3.1.10 Hlalosa se bolelwang ke Morena Moshweshwe ka sekapuo se ho 3.1.9


(2)

(2)

(2)

(4)

(2)

(2)

(10)

(6)

(2)

(3)

[35]

3.2
3.2.1
Morena Moshweshwe e ne e le motho ya ratang kgotso.  Bontsha sena ka ho qolla diketsahalo ho tswa tshwantshisong.  Ithuse ka dintlha tse latelang:

(a) Tsela oe Morena Moshweshwe a neng a hlahella ka yona ho bara ba hae.

(b) Lengolo le yang ho Mofumahadi Victoria wa Borithane.

3.2.2 A ko qoqe ka diqoso le ditefo tseo Sir George a neng a di batla lengolong leo a le ngoletseng Morena Moshweshwe.


(10)

(10)

(15)

[35]

PALOHOHLE YA KAROLO A:
[35]

KAROLO YA C

Araba potso e le NNGWE Karolong ya C

POTSO  4

DITHOTHOKISO

TLHAKA YA BASOTHO – P.T.P.K. MABOEA

4.1
Bala thothokiso ena ebe o araba dipotso tse e latelang


Kgele! bodutu ba tla ba nkgorohela!

Bonnotshing bona ke tlhonamo feela,

Thabo le kgotso ke tse nyoretsweng ke nna,

Sediba se kollang kgotso se fumanwa kae?

O a utlwa he, Moshaana, wa nnepa,
5


Pele nka ka nyarela, ka kgolwa molodi.

“Hukuthu, hukuthu, hukuthu”!

Tjhe, jwale ke hare dilomong.

“Nna ke tailwe, nna ke tailwe haholo”.

Utlwa molaetsa wa lentswe le phefa,

Lentswe le phefa, mojaraditaba,

Eo ke yena motswalle wa kgotso,

Ke LEEBA morena wa dilomong,

Mohapeloa, o ntlhabile hantle pelong,

Wa nkatametsa dilomong ka leeba lena.

Jwale ke tatile ke matasatasa,

Nka nka eng ke e tswake le eng

Ho leboha wena Mohapeloa, sefonthwane?

O rakelello e tletseng melodi,

Ke kgahlwa ke makodilo a hao,

Ka tlallwa ke melodi, bodutu ba swaba,

Ke theile e le thwethwe, sebata,

Ke sekehetse kelello ya hao tsebe,

E otla tebong ba pelo sa noto,

Wa nkgopotsa tsa moya wa leboya,

Wa kgwedi tsa boPhupu le boPhuptjane,

Ha o re moshanyana se lle ho disa,

Jwale ka ananela ka ja monate,

Ke tlohetse lepotlapotla keletsong eo,

Etswe lepotlapotla le ja podi.
10

15

20

25


4.1.1 Sehloho sa thothokiso ena ke sefe?

4.1.2 Mmui thothokisong ena ke seroki kapa morokuwa?  Hobaneng o realo?

4.1.3 Ke meleng efe e mmedi moo re fumanang phetapheto ya sebopeho?

4.1.4 Sepheo sa mongodi ka ho sebedisa phetapheto ya sebopeho ke sefe?

4.1.5 Fana ka lentswe ararane le le leng le fumanwang mahareng a mola 1-15.

4.1.6 Fana ka nomoro ya mela moo re fumanang phetapheto ya moelelo, o be o fane ka mantswe a bopang seo.
4.1.7 Moleng wa 24, o fumana letshwao leo la bothothokisi?  Sethothokisi se sebedisitse letshwao lefe ka sepheo sefe?
(2)

(4)

(2)

(2)

(2)

(5)

(5)

4.1.8 Qolla mela moo ho sebedisitsweng sejura.  Sepheo sa sethothokisi ke sefe ka ho sebedisa sejura?

4.1.9 Fana ka mola moo sethothokisi se sebedisitseng mola o tswellang.

4.1.10 Qolla malahlelwa a MABEDI a sebedisitsweng thothikisong.
(7)

(2)

(4)

[35]

4.2
Bala thothokiso e latelang ebe o arabe dipotso.


Ya apara ngwetsi ho supa tlhompho,

E hlompha ka lefitori le letshwanahadi

Le ntlafaditsweng ke dishweshwehadi, BoMphatlalatsane, Selemela ka boKgwedi,

Ho le kgabisa ka bophatshwana ba lona.
5


Lefatshe le ora tshireletso ya lefitori,

Le le apesa ho kupetswe bofela ba lona,

Ngwetsi e ne e ka tsamaya jwang e le feela?

Ha o bone lefatshe le le boimanyana,

Moo bosiyong ba lefitori le leng bobebe.

Boholo ba lefitori ke bo tshabehang,

Ha le apesa ditloholo tsohle tsa lefatshe,

Kajeno motho o bona le leino la sefofane, 

Se tseba le ho ikotlolla se sa qamake,

Athe bosiong ba lefitori ha se bonwe.

Sekgoba ona motsotso o se hlahile thuso,

Ao! ke neng nako e ne eka e ikemetse,

Jwale se bone ka lefitori hore e ile,

Se sa tla bo kga, se lebale ditshotleho,

Ho neng se nyolosa se theosa ho se thuso.

Le mora phokojoe o hlabisitswe o motlotlo,

Motsheare ohle lelana le ntse le ipeha,

Leihlo le ntse le mo kwentsha mathe kgafetsa,

Empa jwale o tseba ho tsoma kgotso e hlahe,

Le mo apesitse lefitori, ha a bonwe.

Tsohle di thabetse ho kgatholoha 

Ho tliswang le lefitori le lephatshwana,

Sello se mpa se hlaha ho mora sehwai,

Mosebetsi o ne a hlophisitse o mongata,

A sa tsebe ha lefitori le kgaola nako.
10

15

20

25

30


Lefitori le phutha bohlaswa ba ngwetsi,

Athe le thabisa difofane le dikgoba,

Dihlokaboya di fumana ho  ka sirela,

Bohlaswa le bo feela bo apolwa ke letsatsi,

Botle le bobe qoleng ya lefitori la ngwetsi.



4.2.1
Manolla thothokiso e ka hodimo o ithusa ka dintlha tsena:

(a)
Sehlooho sa thothokiso.

(b)
Mola wa thothokiso.

(c)
Mekgabisopuo e sebedisitsweng.

(d)
Karaburetso.

(e)
Mookotaba.

PALOHOHLE YA KAROLO C:

PALOHOHLE:
(2)

(8)

(12)

(8)

(5)

[35]

